
Bakgrunn: 
23.09.2020 vart det gjennomført oppstartsmøte for oppstart av arbeid med å endra dei 
to planane for Hellandsfjorden. Endringane skulle gjelda retting av feil og manglar i 
eksisterande planar, justera på utnyttinga av naust, tilpassa nokre hyttetomter og 
omgjera tre hyttetomter til bustadtomter. 
 
Det var semje i oppstartsmøtet om at dei to planane for Hellandsfjorden (planid 201303 
og 201602) skulle slåast saman til ein plan. Dette skulle gjerast som ein planendring etter 
forenkla prosess. Gøtz AS er plankonsulent. Forslaget vart sendt på høyring i april 2021. 
 



Planendringa vart vedteken i Fitjar kommune 15.6.2021. Vedtaket vart påklaga. Det vart 
gjort ytterlegare endringar i planen som fylgje av klagen, og planen vart på nytt vedteken 
av Fitjar kommune 14.9.2021.  
 
Etter dette vart det oppdaga feil i handsaminga av klagesaka, då fleire innkomne klagar 
ikkje hadde vore handsama korrekt. Etter ny politisk handsaming 12.10.2021 vart planen 
på nytt godkjend. Dette vedtaket vart igjen påklaga. 
 
Saka vart deretter sendt til Statsforvaltaren for klagehandsaming og endeleg avgjerd. 
 
Statsforvaltaren sende saka i retur til kommunen. Statsforvaltaren påpeikte at siste vedtak 
av 12.10.2021 ikkje vart sendt til råka partar, og at vedteken plan heller ikkje vart 
kunngjort. Dette er sakshandsamingsfeil. Statsforvaltaren skreiv at kommunen måtte 
orientera partane om saka og kunngjera planen etter plan- og bygningslova sine reglar, 
handsama eventuelle klagar og fyrst deretter senda tilbake til dei for endeleg 
klagehandsaming. 
 
Fitjar kommune fatta 15.2.2022 deretter vedtak om at vedtaket av 12.10.2021 vart 
oppheva og sende på ny saka til klagehandsaming hos Statsforvaltaren. 
 
Statsforvaltaren gjentok i brev av 6.10.2022 den tilbakemeldinga dei tidlegare hadde 
gjeve, at det ikkje låg føre noko gyldig planendringsvedtak. Fyrst etter kunngjering av 
vedtaket, korrekt plankart, ny klagefrist til partane, og handsaming av eventuelle klagar, 
kunne Fitjar kommune senda planen til dei til klagevurdering.  
 
Dette er ikkje skjedd. Forslagsstillar valde heller å gjera ytterlegare endringar i 
planforslaget før ny handsaming. Det nye forslaget har no vore på høyring. Saka skal no 
handsamast etter reglane for forenkla prosess i pbl § 12-14. 
 
Før handsaming av planendringssaka er status no som fylgjer: 

- Reguleringsplanen for Hellandsjøen med planid. 201303 gjeld. 
- Reguleringsplanen Del av Hellandsjøen, småbåthamn mm med planid. 201602 

gjeld. 
 

 
Raudmerka planområde er Hellandsjøen (201303). Planområdet i nord i fargar er Del av 
Hellandsjøen (201602). 
 
Kommunen må no fatta nytt vedtak om endring av plan. Det inneber alle endringar som 
forslagsstillar no ynskjer å gjera for området. 
 
Me påpeiker at siste høyringsrunde gjaldt dei siste endringsforslaga (mikrohytter) på 
tomter H31 og H52, mens endringsforslaga som har vore handsama tidlegare gjaldt auka 
utnytting av tomter H46, H47 og H52, fortetting i bustadfelt BF1, i tillegg til nokre tekniske 



justeringar. Endringa i bustadfelt BF1 vart seinare fråfalle, og er ikkje lenger del av 
planforslaget. 
 
Dei tidlegare endringane har vore høyrt tidlegare, og er også referert og kommentert 
lenger nede i saksframlegget. Me handsamar altså innspela frå begge høyringsomgangane 
no. 
 
Reguleringsplanen Del av Hellandsjøen PlanID201602 vart vedteken 22.11.2017 som ein 
eigen plan innanfor planområdet til Hellandsjøen PlanID201303. Det fornuftige den 
gongen hadde kanskje heller vore å ha føreteke ei ordinær planendring av 201303-planen.  
 
Kommunen ønskjer å forenkle og oppdatere planverket og ønskjer difor i denne saka å 
utvida plangrensa for Hellandsjøen 201303 til også å omfatta planområdet til Del av 
Hellandsjøen 201602. Dette medfører ikkje realitetsendring i planinnhaldet utover dei 
endringane som vert handsama i denne saka. 
 
Kommunen meiner heile denne planendringa kan gjennomførast etter forenkla prosess, 
då endringane i liten grad vil påverke gjennomføringa av planen elles, ikkje går utover 
hovudrammene i planen. Endringane berører heller ikkje omsynet til viktige natur- og 
friluftsområde. Planendringa er heller ikkje særleg konfliktfull etter kommunen sitt skjønn. 
 

Om planendringa: 
Forslagsstillar ønskjer i ny endring av planen å opna for å bygga mikrohytter på to tomter 
i planområdet. Dei to tomtene vist som H31 og H52 i plankartet er på 808 og 843 m². 
Gjeldande plan opnar for å bygga 1 fritidsbustad med BYA maks 100 m². Det kan byggjast 
maks 1 etg. pluss innreidd loft. Maks mønehøgd er 6,0m. Det kan førast opp inntil eitt 
anneks/bod/lysthus o.l. (frittliggjande eller i tilknyting til fritidsbustadene) med maks BYA 
30 m² og maks mønehøgd på 4,5m. Det vil seia at gjeldande føresegner opnar for å bygga 
ut kvar av tomtene med 130 m², og mønehøgd 6,0m. 
 
Forslagstiller ønskjer i planendringa å endra desse to tomtene til følgjande: 
Det kan byggjast 2-4 fritidsbustadeiningar på kvar av tomtene H31 og H52, kor største 
storleik pr. fritidsbustadeining er 65m², og maks BYA pr tomt er 130m2. f_P2 skal vere 
felles parkeringsplass for einingane på desse to tomtene og einingane skal ha felles 
uteområde. 
 

 
Plankartet for PlanID201301, dei 2 aktuelle tomtene er markert med rød sirkel. 
 



I forslag om planendringa er føresegnene endra slik at det kan byggjast opptil 2 
fritidsbustadeiningar på kvar av tomtene H31 og H52, der største storleik er 65m2, og 
maks BYA pr tomt er 130m2. 
 
Maks mønehøgd er 6,0 meter. Det kan byggjast maks 1 etg. pluss innreidd loft. 
Minimumsavstand er 4,0m der Tek17 må gjelde for brannsikring av bygg. 
 
f_P2 er felles parkeringsplass for einingane på desse to tomtene og einingane skal ha felles 
uteområde. 
 
I tillegg til desse føreslåtte endringane for tomtene H31 og H52, kjem endringar gjort i 
2021/2022 som ikkje vart vedtekne og kunngjort i samsvar med 
sakshandsamingsreglane. Dei samla endringane av planen som skal handsamast no er 
endringar føreslått sidan det siste godkjente planvedtaket av PlanID201303 vedtatt 
30.09.2015 i PS 47/15. 
 
Endringar i plankartet: 
Gjeldande plan til venstre – endringar til høgre 
 

   
Det er gjort endringar for å betre skilje mellom parkering og køyreveg, og lagt til siktsoner. 
 

   
FK2 er trekt lenger tilbake frå strandlinja, og har fått vegtilkomst. 
 



   
Nausttomt nr 9 innafor N3 har fått utvida føremålsgrensa til å omfatte heile tomta 49/279. 
 

   
Justering av føremålgrenser for å tilpasse til kystkonturen og få FK6 innanfor 
tomtegrensene. 
 

   
Byggegrensa for H31 og H52 er slått i saman. 
 
Endringar i føresegner: 
§ 2.2 Rekkefølgekrav: Det er lagt til at P-plass f_P2 skal vera ferdig opparbeidd før det 
kan gjevast bruksløyve for meir enn to einingar på H31 og H52. 
 
§ 2.9 Tek17: Det er innført ny § 2.9 om krav i Tek17 om radonsikring og målereglar i 
samsvar med Tek17. 



 
§  3.1.2 Tomt 1-3 i bustadområdet har fått lik utnyttingsgrad 25%. 
 
§ 3.2.1 Det er vist til at parkeringsareal ikkje skal inngå i berekning av BYA eller BRA for 
fritidsbustader FF1-FF19. 
 
§ 3.2.3 Tomt H55 er inkludert her.  Maks grunnflate 80m² er endra til BRA maks 130m² 
og at det kan byggjast anneks.  Maks mønehøgd 5,5m er endra til maks gesimshøgd 3,5m.  
Takvinkel er endra frå 5-20 gr. til 0-5 gr. 
 
§ 3.2.4 Tomt H55 har fått føringar om lågaste plassering på kote +2,5. 
 
§ 3.2.10 Ny føresegn om tomtene H31 og H52. Det kan byggjast opptil 2 
fritidsbustadeiningar på kvar av tomtene H31 og H52, der største storleik er 65m2, og 
maks BYA pr tomt er 130m2. Maks mønehøgd er 6,0 meter. Det kan byggjast maks 1 etg. 
pluss innreidd loft. Minimumsavstand er 4,0m der Tek17 må gjelde for brannsikring av 
bygg. f_P2 er felles parkeringsplass for einingane på desse to tomtene og einingane skal 
ha felles uteområde. 
 
§ 3.3.3 Det er lagt til at fritidsbustaden skal byggjast med to møne med møneretning 
vinkelrett på strandlinja. Bygget skal framtre som eit bygg med samanfallande vegg på 
midten. Bygget kan likevel saksast maksimalt 3 meter. 
 

Maks BYA 55m² er endra til BYA = 90-99m². 
 

Dersom eitt av løpa vert innreia som naust i 1. etasje, kan BYA vera inntil 110m2. 
Inntil 1/3 av naustdelen kan i tilfelle nyttast til anna opphald. 

 
Maks mønehøgd er auka frå 6,0 til 7,5 m. 

 
Maks gesimshøgd er auka frå 3,2 til 4,2 m. 

 
Maksimal breidde mot strandlinja skal vera 12,0 meter.  

 
Bygget skal ikkje ha altan på sida mot sjø. 

 
§ 4.5.1 Det er spesifisert at f_P2 skal vera felles P-plass for tomtene H31 og H52. 
 
§ 5.1.1 F14 er tatt ut av føresegna. 
 
§ 6.1.2 Antalet båtplassar er auka frå 24 til 27. 
 

Høyring: 
Planforslaget vart sendt på høyring 08.02.2024 med merknadsfrist 06.03.2024. Det er 
berre endringane for tomtene H31 og H52 som vart sendt på denne høyringa.  Det kom 2 
høyringsuttaler innan fristen, som er lista opp og kommentert under. 
 
Dei andre endringane som er lista opp over har vore på høyring tidlegare.  Høringsuttaler 
frå tidlegare høyring er lista opp og kommentert legner nede. 
 
Innsendar, dato Merknad oppsummert Administrasjonen sin 

kommentar 
Frode Sætre 
Helland, 
03.03.24 

Grunneigar ønsker i samme prosess å 
endre naust, tomt nr 9 (49/279) fra 
naust til rorbu/ konsentrert 
fritidsbustad FK. Han viser til at naustet 
har felles tomtegrense med 49/192 
rorbu/konsentrert fritidsbustad FK og at 
naustet ligg i umiddelbar nærhet, til 
flere rorbuer/ konsentrert fritidsbustad 
FK. 
 

Ein kan endra ein 
reguleringsplan etter 
forenkla prosess dersom 
endringane i liten grad vil 
påverke gjennomføringa 
av planen elles, ikkje går 
utover hovudrammene i 
planen, og heller ikkje 
berører omsynet til 



Han viser til at det er innført en rekke 
endringer i PBL med sikte på å forenkle 
planprosessene, bl.a. at ved 
endringslov 28. april 2017 nr. 20 er 
muligheten til å vedta endringer av 
reguleringsplaner etter en forenklet 
prosess utvidet, og at planutvalget i 
kommunen kan vedta f.eks. endret 
utnyttelse eller arealformål i 
regulerings-planer. 

viktige natur- og 
friluftsområde. 
 
Å endre føremål frå naust 
til fritidsbustad vil gå 
utover hovudrammene i 
planen og berøra 
omsynet til 
friluftsområde. Slik 
endring av føremål må 
gjennomførast som 
ordinær planendring.  
Sjøtomtene i planen er 
ein miks av naust og 
fritidsbustader. 
 
Kommunen tilrår 
innsendar av merknad å 
gå saman med fleire for å 
forsøke å gjennomføre 
endring av føremål her 
som ordinær 
planendring. Kommunen 
har tidlegare blitt 
kontakta av bl.a. eigar av 
49/255, som ønskjer 
same type 
føremålsendring av 
planen. 
 

Statsforvaltaren 
i Vestland, 
06.03.24 

For at føresegna skal bli meir 
oversiktleg, så bør det ryddast opp i 
føresegn § 3.2.2, slik at det går klart 
fram kva som gjeld for H31 og H52 i ny 
føresegn § 3.2.10 med omsyn til maks 
mønehøgd, etasjetal og evt. loft. 
Forslag til føresegn § 3.2.10 set rammer 
for bruk av H31 og H52, og dei føreset 
at dette blir tilstrekkeleg belyst. Det går 
ikkje fram om det er gjort vurderingar 
av om rammene som blir satt for arealet 
i praksis lèt seg gjennomføre – t.d. med 
omsyn til om arealet som skal setjast av 
er eigna til dette, tryggleik og evt. 
avstand mellom einingane i samband 
med forslaget, så sant det skulle 
plasserast 8 mikrohytter til saman på 
areal sett av til H31 og H52. 
 
SFVL ber kommunen belyse omstenda 
kring avvik i ordlyden i føresegna 
(oktober 2023) og føresegna (vedtatt 
30.09.2015), og nærare klargjere kva 
som er siste gjeldande og vedtekne 
føresegn for reguleringsplanen, slik at 
det er klart kva føresegn som er 
grunnlaget for saka om endring etter 
pbl. § 12-14. 
 
SFVL meiner det må foretas en 
utarbeiding eller revidering av ROS-
analysen ved endring av eksisterende 

Det er på bakgrunn av 
uttale frå SFVL gjort 
opprydningar og 
justeringar i føresegner. 
 
Administrasjonen har 
belyst under kva som er 
siste gjeldande 
føresegner og plankart 
slik at det er klart kva 
som er grunnlaget for 
planendringa. 
 
Det er gjennomført ei ny 
ROS-analyse som ligg 
ved. 
 
For radon vil TEK17 §13-
5 vera gjeldande, som er 
innbakt i føresegner 
§2.9. 



planer som legger grunnlag for 
utbygging. 
 
SFVL viser til at det er «høg aktsemd» 
for radon i området, og at kommunen 
bør undersøke om det er behov for å 
følge opp radon-problematikken i 
henhold til Plan og bygningsloven, og 
Folkehelseloven med forskrifter». 
 
SFVL ber Fitjar kommune sende 
endeleg vedtak til Statsforvaltaren i 
Vestland til vurdering. 

 
 
Tidlegare planendringsforslag vart sendt på høyring 34.04.2021 med merknadsfrist 
08.06.2021. Det kom då inn 14 høyringsuttaler innan fristen, som er lista opp og 
kommentert under: 
 
Innsendar, dato Merknad oppsummert Administrasjonen sin 

kommentar 
Frode Sætre 
Helland 49/87, 
Eivind Helland 
49/86, Anke og 
Thomas Hartert 
49/105, 
05.01.2021 

Fråsegn sendt før høyringsrunden. 
Naboar klager på at bustadområdet 
blir fortetta med 3 nye bustadtomter.  
Spesielt sidan desse vart flytta og 
endra til hyttetomter i førre plan. 
Dei klager også på at det reguleres 
inn oppbevaringsbygg/garasje/ 
industribygg/båtgarasje i 
bustadområdet. 
 

Dei 3 nye bustadtomtene 
vart tatt ut i 
klagehandsaminga. 
 
Garasjen vart tatt ut av 
planen før 
høyringsrunden. 

Thomas og Anke 
Hartert 49/105, 
09.04.2021 

Nabo klager på fortetting i 
bustadområde utan VA-plan.  
Reagerer på at kommunen 
konkluderer annaleis enn i 2015.  Dei 
klagar på garasjebygg i 
bustadområde.  Og reagerer på at 
klage innsendt 05.01.2021 ikkje er 
vurdert i oppstartsmøtet. 
 

Dei 3 nye bustadtomtene 
vart tatt ut i 
klagehandsaminga. 
 
Garasjen vart tatt ut av 
planen før 
høyringsrunden. 

Ansgar Helland 
49/225,  
11.05.2021 

Eigar ønskjer å endra føremål for 
49/225 frå naust til fritidsbustad. 

Endring av føremål frå 
naust til fritidsbustad kan 
ikkje gjerast gjennom 
mindre endring av plan, 
men gjennom ordinær 
planendring 

Eivind Helland 
og Mette 
Haldorsen 49/86, 
11.04.2021 

Grunneigar ber om endra vegtilkomst 
til tomt 2 i 4 meters bredde utan å gå 
over tomt 1, i tråd med tinglyst rett. 

Bustadområdet vart 
uendra etter 
klagehandsaminga. 

Eivind Helland 
49/86, 
18.05.2021 

Grunneigar ber om at vegtilkomst til 
tomt 6 over tomt 2 fjernes grunna 
manglande vegrett. 

Bustadområdet vart 
uendra etter 
klagehandsaminga. 

Frode Sætre 
Helland 49/87, 
05.05.2021 

Nabo klager på at bustadområdet blir 
fortetta med 3 nye bustadtomter, og 
på at det reguleres inn 
oppvevaringsbygg/garasje/ 
industribygg/ båtgarasje i 
bustadområdet. 

Bustadområdet vart 
uendra etter 
klagehandsaminga. 

Jan Inge og Liv 
Berit Helland 
49/210 
20.05.2021 

Eigar ønskjer føresegner retta tilbake 
for sitt naust på 49/210 i tråd med 
tidlegare plan frå 2003 som sa maks 

Kommuneplanen frå 
2012 seier for naust 
maks grunnflate 40 m², 
maks mønehøgd 5 m.  



grunnflate 80m², gesims 3 m, 
mønehogd 6 m. 

Nyare planar etter 2012 
er i tråd med 
kommuneplanen.  
Eksisterande bygg 
godkjent etter eldre 
planar må ikkje endrast 
som følgje av ny plan. 

Thomas og Anke 
Hartert 49/105,  
02.06.2021 

Naboar ønskjer ikkje fortetting i 
bustadområde med 3 nye tomter. 

Dei 3 bustadtomtene vart 
trekt ut av planen i 
klagehandsaminga. 

Direktoratet for 
mineralforvaltni
ng 
04.06.2021 

Planendringa berører ikkje 
mineralressursar, DirMin har ingen 
merknader. 

Tatt til orientering 

Vestland 
Fylkeskommune, 
04.06.2021 

VLFK vurderer at endringane ikkje går 
utover hovudrammene i planen eller 
påverkar gjennomføringa av planen for 
øvrig, og Vestland fylkeskommune har 
ingen avgjerande merknader i saka. 

Tatt til orientering 

NVE, 
07.06.2021 

NVE har ingen merknader. Tatt til orientering 

Statsforvaltaren 
i Vestland, 
08.06.2021, 
09.06.2021 

SFVL ber om 2 dagars forlenga frist. 
Dei får det og har så ingen merknader 
på noverande tidspunkt 

Tatt til orientering 

 
 
Endringar etter siste høyringsrunde: 
Det er gjort endringar i planen etter høyringsrunden 08.02-06.03.24. Følgjande 
endringar/justeringar av føresegner er gjort: 
 
§2.9  Føresegn om radonsikring er tatt med i planføresegnene. 
 
§3.2.10 Føresegna er endra ved at maks tal einingar er redusert frå fire til to på kvar 

av tomtene H31 og H52. Føresegna er gjort meir føreseieleg ved at maks 
mønehøgd 6,0m og spesifisert at det kan byggjast maks ein etasje pluss 
innreidd loft.  Det er tatt med føresegn om brannsikring i samsvar med 
Tek17. 

 
Plankartet er ikkje endra etter høyringsrunden. 
 

Faglege vurderingar: 
Planendringane slik dei føreligg no: 
Opprydding i tilhøvet mellom sidevegar og parkeringsplassane _P2 og f_P3 er gjort for å 
auke trafikktryggleiken med eit tydeleg skilje mellom veg og parkeringsplassar, og 
samstundes etablere siktsonar i plankartet. 
 
Føremål FK2 er trekt om lag 7,5m vekk frå strandlinja for betre landskapstilpassing og 
mindre privatisering av strandsona. Utnyttingsgrad og byggehøgde er auka noko, som 
etter kommunen si meining vil fungere bra når bygget er trekt meir inn i terrenget. 
 
Nausttomt nr 9 innafor N3 har fått utvida føremålsgrensa til å omfatte heile tomta 49/279.  
Denne endringa går ikkje utover viktige friluftområde i planen. 
 
Ei mindre justering av føremåla i FK6 på 49/242. Etter utfylling og vegframføring hamna 
halve føremålet utanfor eigedomsgrensa her. Ei fornuftig justering av føremåla måtte til 
for å gjere situasjonen haldbar. 
 
To mindre fritidsbustader på kvar av tomtene H31 og H52 verkar fornuftig for å prøve å 
gjere eit grep med å senke storleiken på nye hytter for betre berekraft. 
 



Utnyttingsgraden for tomtene H46, H47 og H55 er auka samstundes som byggehøgda er 
seinka. Det verkar fornuftig at desse tre hyttene som ligg nær strandlina kan seinke 
byggehøgda for å betre utsikt til sjø for bakanforliggande hytter. Dette vert kompensert 
med større utnyttingsgrad. 
 
Det er gjort nokre tekniske endringar i føresegnene som rekkefølgjekrav, radonsikring og 
kotehøgder. 
 
Konsekvensutgreiing (KU) 
Det er vurdert at planendringa ikkje krev konsekvensutgreiing etter forskrift om 
konsekvensutgreiing. 
 
Tilhøvet til gjeldande kommuneplan, reguleringsplanar 
Planområdet ligg i kommuneplanen for Fitjar 2011-2022 (KPA) med arealføremål 
fritidsbebyggelse nåværende og boligbebyggelse nåværende. Gjeldande reguleringsplan 
har som føremål ein miks av fritidsbebyggelse, naust, og boligbebyggelse og 
friluftsområde. Planendringa medfører ikkje endring av føremål. 
 
Naturmangfaldet  
Planendringa er av eit så lite omfang at det ikkje krev vurderingar av dei miljørettslege 
prinsippa naturmangfaldlova. 
 
Vassforskrifta 
Planendringa er av så lite omfang at det ikkje krev vurderingar etter vassforskrifta. 
 
Kulturminne 
Det er generelle føresegner om tilhøvet til kulturminnelova. 
 
Landskap og terreng 
Planforslaget fører ikkje til vesentleg endringar i landskap eller terreng. 
 
Friluftsliv, folkehelse og universell utforming 
Planendringa medfører ikkje endringar på land når det gjeld universell utforming. Det kan 
bli noko normal auke i støy i ein bygge- og anleggsfase. 
 
Landbruk og grønstruktur  
Planframlegget har ingen verknad, då planomendringa ikkje omfattar jord- eller 
skogbruksinteresser. 
 
Barn og unge 
Planendringa medfører ikkje endringar på land når det gjeld born og unge. 
 
Trafikk og trafikktryggleik, kommunen og samfunnet sine interesser  
På grunn av opptil to fleire fritidsbustadeiningar vil planendringa kunne medføre noko auka 
trafikk fram til f_P2. Parkeringsdekninga i planen er god. Det er lagt opp til totalt 92 P-
plassar i planen til 67 fritidsbustader, 21 naust og 57 båtplassar. Alle fritidsbustadtomter 
utanom 10 har køyreveg til tomtegrensa i tillegg, og kan soleis parkera på eiga tomt.   
 
Kommuneplanen seier at fritidsbustader skal disponere minst ein biloppstillingsplass. Han 
seier ingenting om krav til parkeringsplass for naust eller båtplassar. 
 
Endringar som er gjort ved f_P1 og 2 er for å rydda opp i ein uheldig situasjon med 
avkøyringar som starta på ein parkeringsplass utan siktsoner. Planendringa viser ei meir 
trafikktrygg løysing her. 
 
Økonomi  
Auka tal hytter vil kunna medføra auka kostnader for kommunen, sidan fleire hytter vil 
kunne føre til auka behov for vatn og større belastning på vassnettet. 
 
Vatn- og avløp 
Avløpa i Hellandsjøen er kopla til det private avløpsanlegget for Kråko som skal ha god 
kapasitet og resipient. 
 



Risiko og sårbarheit (ROS- analyse)  
Det er gjort ei ny ROS-analyse for planendringa som ligg i planomtalen. Etter vurderingar 
i ROS-analysen er planendringa vurdert til å ha akseptabel risiko. Dette føreset at dei 
risikoreduserande tiltaka nemnd i analysen vert gjennomført. Dette gjeld radon, ulukker 
på veg, ulukker til sjøs, og brannfare i bygg. 
 
Kommunedirektøren si oppsummering og konklusjon: 
Med bakgrunn i dei endringane som er gjort i planforslaget etter høyringar tilrår 
kommunedirektøren no at forslag til endring av Detaljregulering for Hellandsjøen fl. PlanID 
4615_201303 kan vedtakast i tråd med utgreiinga over og handsamast etter forenkla 
prosess. 
 
Framlegg til vedtak: 
Fitjar kommune vedtek reguleringsendring for Detaljregulering for Hellandsjøen fl. planid 
4615_201303 slik det går fram av føresegner datert 03.06.24, plankart datert 12.07.23.   
 
Vedtaket er fatta i medhald av pbl § 12-14 jf § 12-12.  
 
Grunngjevinga går fram av saksutgreiinga. 
 
 

Saksprotokoll i Utval for plan og miljø - 20.08.2024  
 
Behandling: 
Framlegg til vedtak vart samrøystes vedteke. 
 
 
Vedtak: 
Fitjar kommune vedtek reguleringsendring for Detaljregulering for Hellandsjøen fl. planid 
4615_201303 slik det går fram av føresegner datert 03.06.24, plankart datert 12.07.23.  
  
Vedtaket er fatta i medhald av pbl § 12-14 jf § 12-12.  
  
Grunngjevinga går fram av saksutgreiinga. 
 
 
 
 
 
 
 
John Karsten Raunholm 
konstituert kommunedirektør 
 
 
 
Saksframlegget er godkjent elektronisk og har derfor inga underskrift. 

